
甲戌〈萬曆二年〉

正月西南夷都蠻平都蠻古瀘戎也自漢遣唐蒙通巴笮

開揵爲郡治道置吏其後諸葛武侯僅能討平之然亦弗

靖至　純皇帝時程尙書李襄城至煩十八萬之師費金

錢鉅萬越四年僅克霸葢九絲凌霄等寨皆天險僰人屯

聚其中出没爲寇殺掠我人民萬數方隆慶改元蜀當事

者吿急江陵以曾確菴請于　上詔令往討之曾有偉略

徵兵積餉爲坐困之形而募死士從閒道搗其虛先是言

官有以閩事論劉總戎顯者罪且不貸江陵曰臨敵易將

兵家所忌倘蜀事不効當幷閩事　逮治之于是言者意

始解而顯竟奮不顧身受曾方略以平蠻自効凡越六月

而凌霄九絲等寨悉平所擒斬俘馘四千六百有奇得酋

王三十六人拓地四百里得武侯所遺銅鼓九十三而還

輔臣張居正進講章䟽略曰義理必時習而後能悅學問

必溫故而後知新

皇上睿明日開若將平日講過經書再加尋繹則其融會

悟入又必有出乎舊聞之外者臣等謹將今歲所　進講

章重復刪定編定大學一本虞書一本通鑑四本裝演進

呈雖章句淺近之言不足仰窺　聖學精微之奧然行遠

升高或亦一𦔳云爾

--

二月會試以武英殿大學士吕調陽吏部侍郎兼侍讀學

士王希烈充主試官取孫鑛等三百五十名

三月廷試賜進士孫繼皋兪夢麟王應選等及第出身有

差

　是科後以名位著者李化龍及李三才孫鑛李誌

上命吏部都察院堂上官幷吏科都給事中掌河南道御

史等官引天下廉能官員赴　會極門　面加獎賞仍

詔禮部具𥳑便儀注進　覽

夏翰林院產白燕內閣生嘉蓮閣臣等　進獻

上以　獻

聖母太后甚爲嘉悅

皇考實錄成纂修史官申時行王錫爵

十一月遼東大捷初東虜見俺答已得放而獨已土蠻連

把亥請封不許故驕踞恥言修貢事𨺚慶五年四月寇連

山驛五月寇盤山六年二月寇長勝堡萬曆元年犯鎮西

堡邊外秋七月寇銕嶺冬十二月寇鎮寧時江陵當國令

大築亭障修𤇺火前後所以授當事者甚備虜入犯輒大

創去乃糾建州屬夷以冬十月寇淸河逆首王杲誘殺我

禆將裴承祖等督府張學顏與總戎李成梁鼓行而前乘

勝直搗紅力寨斬首一千一百有奇獲牛羊無筭捷　聞

